
— 47 —


O pertûso pe’ intrâ in porto,

E perbacco no’ ö trovavan!







A Çittae de San-na vista co-o canocciale da o monte de San Giacomo
(Da O Canocciale de Savon-na pe-o 1842)





Un momento, cai Scignoì!
Saero presto o canocciale,
Perchè l’aja a ghe fa male,
E son subito da voì. —


Dunque ei proprio a cüxitae
De saveì cose hò scoverto
Co-e mae lenti in ta çittae?
Mi ve o dïò; ma sò de çerto
Che me fasso bastonâ;
Perchè doppo, se dïò tûtto,
Tanto o bello, comme o brûtto,
Qualchedun se l’avià a mâ!! —
E mi n’hò manco de sâ!! —


Basta, miae, ve o diggo avanti,
E v’avviso tutti quanti,
Se per caxo diggo male,
Daene colpa a o canocciale. —


Punto primmo: hò dunque visto
In to porto un-na gran câscia
Bella, grossa, e ben scituâ
Comme un morscio in bocca a o mâ:


Ringraziammo o mèistro d’ascia,
E i magnifici Scignori
Ch’an diretto sti lavori. —


Qualchedun ne veû dâ a berta
Perchè o mâ o l’ha descoverta....
Lingue brûtte, saveî ben....
E mi me ne lavo e möen. —
E, se mai hò dïto male,
Daene a colpa a o canocciale. —

Estræto da "https://lij.wikisource.org/w/index.php?title=Pagina:Noberasco.Antologia.1930.pdf/45&oldid=45435"

